
1992-ci ildə hakimiyyəti ələ 
keçirən AXC-Müsavat iqtidarı özü-
nün bədnam idarəçilik fəaliyyəti ilə 
xalqın bu günə və gələcəyə ümi-
dini, qürurlu millət kimi yaşamağa 
inamını öldürmüşdü. Azərbaycan 
vətəndaş müharibəsinin bir 
addımlığında idi. Ölkəni bürümüş 
dərin siyasi, iqtisadi, sosial böh-
ran xalqın qabaqcıl hissəsi olan 
ziyalıları, tanınmış insanları son 
dərəcə narahat edirdi. Bu zaman 
Azərbaycanın taleyini düşünən 
insanlar ölkəni böhrandan çıxara 
biləcək yeni bir partiya yaratmaq 
təşəbbüsü ilə çıxış etdilər və bu 
məqsədlə xalqın sınanmış lideri 
və müdrik oğlu Heydər Əliyevin 
ətrafında birləşdilər.

Dahi şəxsiyyət, görkəmli dövlət 
xadimi və böyük təcrübəyə malik 
ümummilli lider Heydər Əliyev o 
dövrdə blokada şəraitində olan 

Naxçıvan Muxtar Respublikasının 
Ali Məclisinə sədrlik edirdi. Heydər 
Əliyev xalqın müraciətini qəbul 
etsə də, onun Bakıya gəlməsinə 
o zamankı hakimiyyətin maneələr 
yaratması ucbatından partiyanı 
yaratmaq istəyən insanların bir 
hissəsi – 550 nəfərdən ibarət 
təşəbbüs qrupu Naxçıvana 
gedərək Yeni Azərbaycan Par-
tiyasının təsis konfrasını orada 
keçirməyə nail oldular. 

Azərbaycanın bütün regionla-
rından seçilmiş nümayəndələrin 
təmsil olunduğu konfrans 1992-ci 
il noyabrın 21-də Heydər Əliyevin 
sədrliyi ilə keçirildi. Təsis konfransı 
Yeni Azərbaycan Partiyasının ya-
radılması haqqında qərar, YAP-ın 
Proqram və Nizamnaməsini qəbul 
etdi. Konfransda Heydər Əliyev 
yekdilliklə partiyanın sədri seçildi. 
Beləliklə, müstəqil Azərbaycanın 

tarixində öz üzərində böyük tarixi 
missiya götürən və xalqımızın 
həyatında mühüm hadisəyə 
çevrilən Yeni Azərbaycan Partiyası 
yarandı.

Qeyd etmək vacibdir ki,  Yeni 
Azərbaycan Partiyası tarixdə çox 
nadir siyasi təşkilatlardan biri 
hesab oluna bilər ki, onun lideri 
partiya yarandıqdan heç bir il 
keçməmiş ölkənin rəhbəri seçildi. 

1993-cü il oktyabrın 3-də 
YAP-ın sədri Heydər Əliyevin 
Azərbaycan Prezidenti seçilməsi 
ilə partiyanın həyatında yeni 
dövrün əsası qoyuldu. Par-
tiyanın statusu yeni şəraitə 
uyğun olaraq dəyişdi, ölkənin 
siyasi həyatında onun tutduğu 
mövqe möhkəmləndi, kütləvi 
siyasi qüvvəyə çevrilərək icti-
mai həyatın bütün sahələrində 
tərəqqiyə nail olmaq məqsədilə 
yüksək fəallıq nümayiş etdiril-
di.  Müstəqilliyimizin ilk illərində 
yaşanan böhran ulu öndər Heydər 
Əliyevin hakimiyyətə qayıdışın-
dan sonra onun uğurlu daxili və 
xarici siyasəti nəticəsində aradan 
qaldırıldı. Xaos, anarxiya, özba-
şınalığın sabitlik ilə əvəzlənməsi 
Azərbaycanın iqtisadi baxımdan 
qüdrətlənməsinə, siyasi mövqe-
yinin möhkəmlənməsinə səbəb 
oldu. Ümummilli  lider çox baca-
rıqlı, son dərəcə təcrübəli dövlət 
başçısı və yetkin siyasi xadim kimi 

bu çətin və mürəkkəb vəzifələrin 
öhdəsindən müvəffəqiyyətlə və  
böyük ustalıqla gəldi. 

Həmin dövrdən başlayaraq, 
respublikanın həyatında baş 
vermiş mühüm dəyişikliklər – 
vətəndaş müharibəsi təhlükəsinin 
aradan qaldırılması, ictimai-siyasi 
sabitliyin bərqərar edilməsi, sosial 
problemlərin əsaslı şəkildə həlli 
istiqamətində atılmış addımlar, iq-
tisadi tərəqqi üçün zəmin yaradıl-
ması – bütün bunlar məhz Heydər 
Əliyevin rəhbərliyi dövründə 
həyata keçirilmiş tədbirlərin 
nəticələri kimi tarixə düşdü. Təbii 
ki, qazanılmış bu nailiyyətlər həm 
də Heydər Əliyevin rəhbərlik etdiyi 
təşkilatın – Yeni Azərbaycan Parti-
yasının uğurudur. 

İlk gündən hüquqi, dünyəvi, si-
vil dövlət quruculuğu yolunu tutan 
Azərbaycanın demokratik islahat-
lar sahəsində qazandığı uğurlar 
hər birimizə bəllidir. Söz, mətbuat 
azadlığı təmin edildi, insan hü-
quqlarının qorunması sahəsində 
mühüm addımlar atıldı, ölkədə 
çoxpartiyalı sistem yaradıldı, 

seçki praktikası ildən-ilə daha da 
təkmilləşdirildi. Təbii ki, bütün bun-
lar Azərbaycanın dünya birliyində 
öz layiqli yerini tutmasına səbəb 
oldu. Ölkəmiz bir sıra nüfuzlu regi-
onal və beynəlxalq təşkilatların üz-
vüdür. Xarici siyasətində ikitərəfli 
əlaqələrin qurulmasına, inkişafına 
xüsusi önəm verən dövlətimizin 
beynəlxalq təşkilatlarla münasibəti 
də yüksək səviyyədədir. Bütün 
bu uğurların əldə olunmasında 
Yeni Azərbaycan Partiyasının rolu 
böyükdür. 

YAP Azərbaycan Respubli-
kasının Konstitusiyası və qanun-
vericiliyi çərçivəsində, özünün 
Nizamnaməsi və Proqramı 
əsasında fəaliyyət göstərən, öz 
sıralarında Azərbaycanın hüquqi 
dövlət, sabit və sosialyönümlü 
iqtisadiyyat, vətəndaş cəmiyyəti 
qurmaq ideyalarını qəbul edən 
vətəndaşları birləşdirən sağ 
mərkəzyönümlü siyasi partiya-
dır. Yeni Azərbaycan Partiyası 
Azərbaycanda sabitliyin qorunma-
sı, demokratik siyasi münasibətlər 
sisteminin bərqərar edilməsi, bazar 
iqtisadiyyatı modelinin yaradıl-
ması, tarixi ənənələrə və müasir 
dünyanın təcrübəsinə əsaslanan 
milli dövlətin qurulması kimi bir sıra 
mühüm vəzifələri uğurla yerinə 
yetirərək ölkənin siyasi həyatındakı 
yerini müəyyən etmişdir.

Yeni Azərbaycan Partiyası-
nın Proqramında irəli sürülmüş 
vəzifələr dövlət müstəqilliyinin 
möhkəmləndirilməsi, demokratik, 
hüquqi, dünyəvi dövlətin qurulma-
sı, vətəndaşların dinc və firavan 
həyatının təmin edilməsidir. 
Partiya məfkurəsinin əsasını təşkil 
edən müstəqil dövlətçilik, qanun-
çuluq, azərbaycançılıq, yaradıcı 
təkamül, vətəndaş həmrəyliyi və 
sosial ədalət prisipləri YAP-ın qar-
şısında duran vəzifələrin həyata 
keçirilməsinin ideya təminatı 
olaraq. mahiyyətcə Azərbaycanın 
siyasi gələcəyinin də ideya baza-
sını şərtləndirmiş olur.

Ciddi problemlərin həllinə 
baxışlarda praqmatizm nüma-
yiş etdirən YAP milli --mənəvi 
dəyərlərə son dərəcə kon-
servativ yanaşmaqla tari-
xi ənənələri müasir dünya 
təcrübəsi ilə birləşdirməyə 
çalışır, Azərbaycanın dünya-
dakı yerini daha dəqiq şəkildə 
müəyyənləşdirməyə səy göstərir, 
xarici siyasətdə qloballaşan 
dünyanın reallıqlarını nəzərə 

almağı vacib sayır, demokrati-
yanı ilk növbədə hüquqi dövlət 
modelinin əsası kimi qəbul edir. 
Hakim partiya azad bazar iqtisa-
diyyatının qanunauyğunluqlarını 
və tələblərini insanların sosial 
maraqlarının təmin edilməsinin 
başlıca şərti kimi dəyərləndirməklə 
sosial dövlət ideyalarını təbliğ edir, 
eyni zamanda, milli burjuaziyanın 
yaranmasını sabitliyin və inkişafın 
stimulvericisi olaraq qiymətləndirir. 

Yeni Azərbaycan Partiyası 
ölkəmizdə həyata keçirilən hü-
quqi dövlət, vətəndaş cəmiyyəti 
quruculuğu, demokratik inkişaf 
prosesində yaxından iştirak edir, 
müstəqil Azərbaycan dövlətinin 
yüksəlişindən, tərəqqisindən öz 
töhfələrini əsirgəmir. YAP-ın gücü 
onun öz ideya yükünü, ölkənin 
gələcək inkişafı ilə bağlı konsep-
tual baxışlarını modernləşdirə və 
dünya təcrübəsi ilə zənginləşdirə 
bilməsindədir. Hakim siyasi təşkilat 
daim cəmiyyətə yeni ideyalar 
təqdim edir. Bütün problemlərdən 
çıxış yollarını göstərə bilir, ən 
mürəkkəb məsələlərlə bağlı konk-
ret təkliflərə malikdir, mükəmməl 
kadr potensialı var və bütün 
bunlar YAP-ın ən müxtəlif sosial 
təbəqələrin etimadını qazanaraq 
ümumxalq partiyasına çevrilməsinə 
şərait yaratmışdır.

Onu da xüsusilə vurğu-
lamalıyıq ki, dövlətimizin 
qüdrətlənməsi və beynəlxalq 
aləmdə yeni nüfuz qazanma-
sı ilə yanaşı, Yeni Azərbaycan 
Partiyası da öz beynəlxalq 
əlaqələrini möhkəmləndirib və 
böyük nüfuza malik siyasi təşkilata 
çevrilib. Ekspertlər yazırlar 
ki, Azərbaycanın müstəqil və 
səmərəli xarici siyasətinin fonunda 

Yeni Azərbaycan Partiyasının da 
beynəlxalq əlaqələri mütəmadi 
olaraq genişlənir və birmənalı 
şəkildə dövlətin milli maraqlarına 
xidmət edir. Bu partiya bir neçə 
istiqamətdə beynəlxalq əlaqələrini 
inkişaf etdirir. Həm Avropanın, 
həm də Asiyanın müxtəlif siyasi 
təşkilatları ilə geniş əməkdaşlıq 
münasibətləri quran YAP 
Mərkəzçi Beynəlxalq Demokratlar 
Təşkilatı, Avropa Xalqları Parti-
yası ilə əlaqələrə malikdir. Yeni 
Azərbaycan Partiyası həm də Asi-
ya Siyasi Partiyalarının Beynəlxalq 
Konfransı çərçivəsində səmərəli 
fəaliyyət göstərir.

Bundan başqa, YAP-ın 
təşəbbüsü və təşkilatçılığı 
ilə ölkəmizdə müxtəlif konf-
rans və forumların keçirilməsi, 
partiyanın Gənclər Birliyinin 
nümayəndələrinin Avropanın 
gənclər təşkilatlarının müxtəlif 
forumlarında uğurla təmsil olun-
maları kimi amillər də çoxşaxəli 
əməkdaşlıq əlaqələrinin inkişafı-
na  töhfələr verir. YAP Qadınlar 
Şurasının həm ölkədaxili, həm 
də beynəlxalq qadın hərəkatının 
tərkib hissəsi kimi sərgilədiyi 
mövqe isə təqdirəlayiqdir və hər 
bir qadını fəal siyasi həyata daha 
da ruhlandırır.

Yeni Azərbaycan Partiyasının 

sıralarına bu gün yüz minlərlə 
insanın birləşməsi hələ sağlığın-
da canlı əfsanəyə çevrilmiş ulu 
öndərin və bu gün onun siyasi 
xəttini çox uğurla davam etdirən 
Prezident İlham Əliyevin xal-
qa göstərdiyi misilsiz xidmətin 
nəticəsi kimi dəyərləndirilir.

Ölkəmizin son 16 ildə  əldə et-
diyi bütün uğurlar Prezident İlham 
Əliyevin düşünülmüş, uzaqgörən 

daxili və xarici siyasətinin 
nəticəsidir. Məhz bu uğurlu 
siyasətin nəticəsidir ki, Fransanın 
“Opinion Way” şirkətinin bu ilin 
martında Azərbaycanda keçirdi-
yi rəy sorğusunun nəticələrinə 
əsasən respondentlərin 80,1 faizi 
ölkədəki mövcud ictimai-siyasi 
və sosial-iqtisadi sabitliyin qo-
runub saxlanılmasını Prezident 
İlham Əliyevin fəaliyyətinin ən 
uğurlu nəticəsi kimi dəyərləndirib. 
Dünyada və bölgədə yaşanan 
çoxsaylı mənfi proseslərdən 
asılı olmayaraq, Azərbaycan 
son bir ildə ictimai-siyasi sabitlik 
şəraitində öz dinamik sosial-iq-
tisadi inkişafını davam etdirib, 
xalqın əmin-amanlığı və rifahı 
naminə bütün zəruri addımlar 
atılıb, əhalinin firavan həyatı üçün 
ardıcıl tədbirlər görülüb. Yuxarıda 
söylənilənlər onu deməyə əsas 
verir ki, əsası ümummilli lider 
Heydər Əliyev tərəfindən qoyul-
muş siyasi kursun uğurlu  davamı  
perspektivdə müstəqil dövlətimizin 
dünya birliyində mövqelərinin 
yüksələcəyinə olan ümidləri daha 
da artırmışdır. 

Elçin ƏHMƏDOV,  
Azərbaycan Respublikasının 

Prezidenti yanında Dövlət 
İdarəçilik Akademiyasının 
professoru,  siyasi elmlər 

doktoru

Yeni Azərbaycan Partiyası Azərbaycanda gedən 
ictimai-siyasi proseslərin içindən çıxmış zərurətdir. 
Azərbaycanda yaranan partiyaların bir çoxu ayrı-
ayrı şəxsələrin, siyasi fəaliyyətə başlayan şəxslərin 
şəxsi təşəbbüskarlığı ilə yaranan partiyalardır. Ancaq 
Yeni Azərbaycan Partiyasının fərqi ondan ibarətdir 
ki, bu partiya onu yaratmaq istəyən, siyasi fəaliyyətlə 
məşğul olmaq istəyən adamların istəkləri ilə, bir 
təşkilati mərkəz olmadan, hərənin öz tərəfindən 
hərəkət etməsi nəticəsində, ağır şəraitdə, böyük 
təqiblər şəraitində yaranmışdır.

Heydər ƏLİYEV  
Ümummilli lider

Yeni Azərbaycan Partiyası tarixin 
sınaqlarından çıxmış güclü siyasi təşkilatdır

Yeni Azərbaycan Partiyası (YAP) Azərbaycan tarixi-
nin son dərəcə ağır və keşməkeşli günlərində, ölkənin 
ciddi sınaqlara məruz qaldığı bir dövrdə Azərbaycan 
ziyalılarının təşəbbüsü və fəal iştirakı ilə yaranmışdır. 
YAP-ın yaranması zərurəti 1988-ci ildən başlayaraq 
ölkəmizdə cərəyan edən hadisələrin yekunu və möv-
cud olan ictimai-siyasi şəraitin məntiqi nəticəsi idi. So-
vet rejiminin və Kommunist Partiyasının süqutundan 
sonra müstəqillik əldə etmiş respublikalardan biri kimi 
Azərbaycanda da müxtəlif siyasi partiyalar və digər 
qurumlar təşəkkül tapmağa başlamışdı. Azərbaycanda 
siyasi qurumların formalaşması prosesi 1988-ci ildən 
başlanan xalq hərəkatı gedişində özünü büruzə vermiş 
və 1990-cı ilin əvvəllərində bir sıra təşkilatlar yaranmış-
dı. Lakin yaradılan partiyalar ölkəni düşdüyü ağır iqti-
sadi, siyasi, mənəvi böhrandan nəinki qurtara bilmədi, 
əksinə, hakimiyyətdə olan və bir-birini əvəz edən siyasi 
qüvvələr respublikadakı vəziyyəti daha da ağırlaşdıra-
raq təhlükəli böhran vəziyyətinə çatdırdılar.

Zamanın çağırışına cavab olaraq yaradılmış partiya

Bu, tarixi faktdır ki, həm 
Yeni Azərbaycan Partiyasının 
yaradılması, həm də ümummil-
li lider Heydər Əliyevin siyasi 
hakimiyyətə qayıtması zamanın 
çağırışlarına verilən cavab idi. 
Təbii ki, zaman həmin çağırışları 
ulu öndər Heydər Əliyevə xalqın 
öndə getməyi bacaran ziyalılarının 
dili ilə çatdırmışdı. 

İyirmi yeddi il əvvəl ulu öndər 
Heydər Əliyevin sədrliyi ilə Naxçı-
vanda Yeni Azərbaycan Partiya-
sının təsis konfransı keçirilmişdir. 
Bu, böyük tarixi hadisə idi. Pre-
zident İlham Əliyev xatırladır ki, 
həmin konfrasdan təqribən bir ay 
əvvəl bir qrup vətənpərvər insan 
-- məşhur “91-lər” Heydər Əliyevə 
müraciət ünvanlamışdılar. Heydər 
Əliyev müraciətə müsbət cavab 
verərək, yeni yaradılacaq partiya-
ya rəhbərlik etməyə hazır oldu-
ğunu bildirmiş və partiyanın təsis 
konfransının keçirilməsi haqqında 
qərar qəbul edilmişdir. Amma...

Xalq azadlıq hərəkatı dalğa-
sında siyasi hakimiyyətə gəlmiş 
AXC--Müsavat cütlüyünün 

antimilli siyasəti xalqda böyük 
hiddət doğururdu. Bacarıqsız-
lıq, qeyri-peşəkarlıq nəticəsində 
ölkə, demək olar ki, idarəolunmaz 
vəziyyətə düşmüşdü. Ölkəmizi 
xaos, anarxiya bürümüşdü, 
qeyri-qanuni silahlı birləşmələr 
küçələrdə əli silahlı gəzirdilər, 
insanları incidirdilər. O illərdə 
ölkəmizi kütləvi rüşvətxorluq bürü-
müşdü. Torpaqlarımızın işğal altı-
na düşməsi, iqtisadi böhran, hərbi 
böhran, demək olar ki, ölkəmizin 
gələcək müstəqil həyatına böyük 
təhlükə yaradırdı. Belə olan halda, 
əlbəttə ki, xalq öz ümidini Heydər 
Əliyevə bağlamışdı. Ona görə 
Yeni Azərbaycan Partiyasının 
yaradılması tarixi zərurət idi.

Xalqın Heydər Əliyevə olan 
inam və etimadı mövcud iqti-
darı çox qorxutmuşdu. Məhz o 
səbəbdən Yeni Azərbaycan Parti-
yasının təsis konfransının Bakıda 
keçirilməsinə imkan verilmədi. 
Belə olan halda 500-dən çox 
nümayəndə, bütün bölgələri təmsil 
edən vətəndaşlar Naxçıvana 
getdilər və ulu öndərin rəhbərliyi 

ilə partiyamızın təsis konfransı 
keçirildi.

Bu məzmunda olan çoxsaylı 
kitablarda və tarixi materiallar-
da göstərilir ki, xalqın Heydər 
Əliyevə olan inam və etimadının 
səbəbi təkcə ötən əsrin 1969-
82-ci illərində şahidi olduğumuz 
həqiqətlər deyildi. Heydər Əliyevə 
olan inamın əsas mənbələrindən 
biri də onun heç bir vəzifəsi 
olmadığı dövrdə -- 1990-cı ilin 
yanvarında Bakıda törədilmiş 
qanlı faciənin ertəsi günü özünün 
və ailəsinin təhlükəsizliyinə heç 
bir qarantın olmadığını bilə-bilə 
Moskvanın mərkəzində Kremlin 
ayrı-seçkilik siyasətini lənətləyən 
bəyanatla çıxış etməsi idi. 

Həmin günləri xatırlayan 
Prezident İlham Əliyev demişdir: 
“ Mən o günü yaxşı xatırlayıram. 
Mən fəxr edirəm ki, o gün atamla 
birlikdə idim və Heydər Əliyevin o 
qətiyyətli çıxışı, Vətəninə, xalqına 
olan bağlılığı bütün Azərbaycan 
xalqına bir daha göstərdi ki, o, 
xalqa bağlı olan böyük bir liderdir”.

Dövlət başçımız bir neçə 
gün bundan əvvəl Dünya dini 
liderlərinin Bakıda keçirilmiş 
II sammitindəki nitqində də 
müstəqilliyimizin ilk illərində baş 
verən hadisələri xatırladaraq 
demişdir ki, Heydər Əliyevin 
hakimiyyətə gəlməsindən sonra, 
ilk növbədə, qanunsuz silahlı 
birləşmələrin tərk-silah edilməsi 
istiqamətində önəmli addımlar 
atdı, erməni işğalının qarşısını aldı 
və Azərbaycan işğal altında olmuş 
bəzi torpaqları geri qaytara bildi: 
“Ölkədə sabitlik bərqərar oldu, 
inkişaf yoluna qədəm qoyuldu. 
Biz beynəlxalq təcriddən çıxa 

bildik, iqtisadi və siyasi islahatlar 
aparılmağa başlandı. O cümlədən 
dövlət-din münasibətlərinin forma-
laşması Heydər Əliyevin adı ilə 
bağlıdır”. 

Bundan başqa, ulu öndər 
Moskvadan Azərbaycana qayı-
dandan sonra da böyük dövlət 
xadiminə problem yaşatdılar. 
Amma bu problem, əslində . 
Azərbaycanın ən qədim diyarla-
rından olan Naxçıvanın düşmən 
əsarətinə keçməsinin qarşısı-
nı almış oldu. Belə ki, özünün 
qurub yaratdığı, inkişaf etdirdiyi 
Bakıda yaşamağı ona qadağan 
etdilər və Naxçıvana getməli 
oldu. Məhz həmin gedişlə də 

Naxçıvan çoxsaylı məşəqqət və 
məhrumiyyətlərdən qurtuluş tapdı.

Üstəlik, Heydər Əliyev Nax-
çıvanda işləyərkən müstəqilliyə 
gedən yolumuzu açmışdı. 
Naxçıvanda Azərbaycan Xalq 
Cümhuriyyətinin bayrağını dövlət 
bayrağı elan etməsi, hələ SSRİ-
nin mövcud olduğu günlərdə mux-
tar respublikanın adından “sovet” 
və “sosialist” sözlərinin çıxarılma-
sına nail olması və digər addımlar 
ona xalqın məhəbbətini daha da 
artırmışdı. Elə ona görə də xalq 
ona inandı, Yeni Azərbaycan Par-
tiyasının yaradılmasını dəstəklədi 
və ulu öndərin Naxçıvandan Ba-
kıya – ölkənin siyasi rəhbərliyinə 

qayıtmasını israrla tələb etdi.
Prezident İlham Əliyevin 

qeyd etdiyi kimi, bu gün Yeni 
Azərbaycan Partiyası öz sı-
ralarında 700 mindən çox 
insanı birləşdirir, onların 40 
faizi gənclərdir: “Yəni, bu gün 
partiyamızın fəaliyyəti, ideyala-
rı, apardığı siyasət gənc nəsil 
üçün də cəlbedicidir və bu, çox 
müsbət haldır. Bu, onu göstərir ki, 
Azərbaycanda bundan sonra da 
uzunmüddətli, dayanıqlı inkişaf 
təmin olunacaq və partiyanın 
təbliğ etdiyi, bəyan etdiyi prinsiplər 
bu gün xalq tərəfindən tam 
dəstəklənir. İndi Azərbaycanda 
görülmüş işlər, ölkəmizin uğurlu in-
kişafı, əlbəttə, hər bir vətənpərvər 
insana əyani şəkildə göstərir ki, 
bugünkü iqtidarın apardığı siyasət 
yeganə düzgün siyasətdir”.

Bəli, bugünkü qüdrətli, sürətlə 
inkişaf edən müstəqil Azərbaycan 
dövləti Heydər Əliyev siyasi müd-
rikliyinin təcəssümüdür. Bu gün 
Azərbaycanın iqtisadi göstəriciləri 

çox müsbətdir. 2003-cü ildən bu 
günə qədər ölkə iqtisadiyyatı 3,2 
dəfə artmışdır, savadlılıq 100 
faizə yaxındır, yoxsulluq son 16 
il ərzində təxminən 50 faizdən 5 
faizə düşmüşdür. Azərbaycan tex-
noloji inkişafa böyük önəm verir və 
bu gün dünyanın məhdud sayda 
olan kosmik klubunun üzvüdür, 
üç peykimiz var. Önəmli nəqliyyat 
layihələri icra edilir. Bu layihələr, 
sadəcə olaraq, nəqliyyat layihələri 
deyil, bu, əməkdaşlıq layihələridir. 

Dövlət başçımızın fikrincə, 
bütün bu nailiyyətlər deməyə əsas 
verir ki, inkişafımız bundan sonra 
da uğurlu olacaq, gələcəyimiz par-
laq olacaq . Uğurlu gələcəyimizin 
əsas şərti daxili sabitlikdir. Sabit-
liyin də təminatçısı Azərbaycan 
xalqıdır, onun rəyidir, onun bizə 
verdiyi dəstəkdir. Xalq-iqtidar birliyi 
Azərbaycanın uğurlu inkişafının 
əsas amillərindən biridir.

İttifaq MİRZƏBƏYLİ,  
“Xalq qəzeti”

Bizim bütün uğurlarımızda Yeni Azərbaycan 
Partiyasının, onun üzvlərinin böyük əməyi, zəhməti, 
rolu var. Bu gün partiyamız ölkəmizin aparıcı siyasi 
qüvvəsi kimi bu böyük məsuliyyəti hiss edir, onu 
öz üzərinə götürür. Partiyamızın üzvləri müxtəlif 
sahələrdə ölkəmizin ümumi inkişafına çox böyük 
töhfələr verirlər. Bu gün Yeni Azərbaycan Partiyası 
dünya miqyasında çox böyük və güclü partiyadır. 
Bizim beynəlxalq əlaqələrimiz də genişlənir. Beləliklə, 
məndə partiyamızın gələcək inkişafı ilə bağlı çox 
nikbin fikirlər var.

Prezident İlham Əliyevin Yeni Azərbaycan Partiyasının 
yaradılmasının 25 illiyinə həsr olunmuş yubiley 

mərasimində nitqindən
14 noyabr 2017-ci il

Demokratik dövlətin, sivil cəmiyyətin formalaşdı-
rılması mükəmməl idarəetmənin olduğu ölkədə 
mümkündürsə, mütərəqqi istiqamətli siyasi parti-

yanın yaradılması da uzaqgörən liderdən asılıdır. Xalqı-
mızın xoşbəxtliyidir ki, həm ölkəmizdə sivil cəmiyyət və 
demokratik dövlət formalaşdırılıb, həm də regionun ən 
böyük, mütərəqqi istiqamətli siyasi partiyasını yarada 
bilmişik. Bizim üstünlüyümüz odur ki, həm demokratik 
dövlətimiz, həm də müasir dünyanın ən nüfuzlu siyasi 
təşkilatlarından olan Yeni Azərbaycan Partiyası ulu öndər 
Heydər Əliyevin müdrikliyinin bəhrəsi kimi ərsəyə gəlib. 

Ayten
Машинописный текст
Xalq qəzeti.- 2019.- 22 noyabr. S. 11.




